
 «Қазақстан Республикасының кейбір заңнамалық актілеріне ғылым және технологиялық саясат мәселелері бойынша өзгертулер мен толықтырулар енгізу туралы» Қазақстан Республикасы Заңының жобасы бойынша
САЛЫСТЫРМА КЕСТЕ 

	Ұсынылатын редакция

	5

	1. Қазақстан Республикасының 2001 жылғы 16 қаңтардағы «Коммерциялық емес ұйымдар туралы»



	1. 
	17-баптың

2-тармағы
	17-бап. Коммерциялық емес ұйымның өзге де ұйымдық-құқықтық нысаны

…

2. Дербес білім беру ұйымдары, дербес кластерлік қор, нотариаттық палаталар, адвокаттар алқалары, адвокаттық кеңселер, Республикалық заң консультанттары алқасы, Қазақстан Республикасының Ұлттық кәсіпкерлер палатасы, Қазақстан Республикасының Сот сарапшылары палатасы, Жеке сот орындаушыларының республикалық палатасы, Қазақстанның төрелік палатасы, кәсiби аудиторлық ұйымдар, аудиторлық қызмет жөніндегі кәсіби кеңес, көппәтерлі тұрғын үйлер мүлкінің меншік иелері бірлестігі және басқа да коммерциялық емес ұйымдар өзге ұйымдық-құқықтық нысанда құрылуы мүмкін.
	17-бап. Коммерциялық емес ұйымның өзге де ұйымдық-құқықтық нысаны

…

2. Дербес білім беру ұйымдары, дербес кластерлік қор, нотариаттық палаталар, адвокаттар алқалары, адвокаттық кеңселер, Республикалық заң консультанттары алқасы, Қазақстан Республикасының Ұлттық кәсіпкерлер палатасы, Қазақстан Республикасының Сот сарапшылары палатасы, Жеке сот орындаушыларының республикалық палатасы, Қазақстанның төрелік палатасы, кәсiби аудиторлық ұйымдар, аудиторлық қызмет жөніндегі кәсіби кеңес, көппәтерлі тұрғын үйлер мүлкінің меншік иелері бірлестігі, жоғары ғылыми ұйым және басқа да коммерциялық емес ұйымдар өзге ұйымдық-құқықтық нысанда құрылуы мүмкін.
	«Қазақстан Республикасының Президенті туралы» Конституциялық заңның 33-бабының 1-тармағына сәйкес Академияның ұйымдық-құқықтық нысанын Президент айқындайды.

Сонымен қатар, Президент Әкімшілігінің 31.08.2023 жылғы № 23-3007-10 ҚБП қарарына сәйкес Президент жанындағы Ұлттық Ғылым академиясын коммерциялық емес ұйымның өзге нысаны түрінде айқындау қажет.

	2. 
	22-баптың 
ЖАҢА 6-2 тармағы
	22-бап. Коммерциялық емес ұйымның жарғысы
...

6-2. Жоқ
	22-бап. Коммерциялық емес ұйымның жарғысы

...

6-2. Жоғары ғылыми ұйымның жарғысында қызметтің мәні мен мақсаттары, жоғары ғылыми ұйымның құрылымы, оның органдарын қалыптастыру тәртібі мен құзыреті, мүліктің пайда болу көздері мен оған билік ету тәртібі, қызметтерді ұсыну және функцияларды жүзеге асыру шарттары мен тәртібі, сондай-ақ жоғары ғылыми ұйымды қайта ұйымдастыру және тарату, оның филиалдарын және бөлімшелерін құру, олардың қызметін ұйымдастыру тәртібі қамтылуға тиіс.
	

	2. «Жергілікті мемлекеттік басқару және Қазақстан Республикасында өзін-өзі басқару туралы» 

Қазақстан Республикасының 2001 жылғы 23 қаңтардағы Заңы



	3. 
	27-баптың 1-тармағының ЖАҢА

3-1) 

тармақшасы


	27-бап. Облыс, республикалық маңызы бар қала, астана әкімдігінің құзыреті

  1. Қазақстан Республикасының заңнамасына сәйкес облыс, республикалық маңызы бар қала, астана әкімдігі:

 …

 Жоқ.
	27-бап. Облыс, республикалық маңызы бар қала, астана әкімдігінің құзыреті

  1. Қазақстан Республикасының заңнамасына сәйкес облыс, республикалық маңызы бар қала, астана әкімдігі:

    …

3-1) ғылым және ғылыми-техникалық қызмет саласындағы мемлекеттік саясатты іске асыруға қатысуға құқығы бар;».
	Мемлекет басшысының 2022 жылғы 1 маусымдағы № 22-01-13.4 хаттамалық тапсырмасына сәйкес өңірлер экономикасының негізгі проблемаларын шешу үшін, оның ішінде жергілікті бюджеттен тиісті қаржыландыруды көздей отырып, ғылыми зерттеулерді іске асыру жөнінде шаралар қабылдау қажет. Жергілікті атқарушы органдардың құзыретін ғылым және ғылыми-техникалық қызмет саласындағы мемлекеттік саясатты іске асыруға қатысу құқығымен толықтыру ұсынылады.

	4. 
	27-баптың 1-тармағының ЖАҢА 
4-6) тармақшасы


	27-бап. Облыс, республикалық маңызы бар қала, астана әкімдігінің құзыреті

  1. Қазақстан Республикасының заңнамасына сәйкес облыс, республикалық маңызы бар қала, астана әкімдігі:

 …

Жоқ
	27-бап. Облыс, республикалық маңызы бар қала, астана әкімдігінің құзыреті

  1. Қазақстан Республикасының заңнамасына сәйкес облыс, республикалық маңызы бар қала, астана әкімдігі:

   …

4-6) ғылым мен ғылыми-техникалық қызметті дамыту үшін жағдай жасауға құқылы.»;
	Мемлекет басшысының 2022 жылғы 1 маусымдағы № 22-01-13.4 хаттамалық тапсырмасына сәйкес өңірлер экономикасының негізгі проблемаларын шешу үшін, оның ішінде жергілікті бюджеттен тиісті қаржыландыруды көздей отырып, ғылыми зерттеулерді іске асыру жөнінде шаралар қабылдау қажет.

	3. «Акционерлік қоғамдар туралы» 2003 жылғы 13 мамырдағы 

Қазақстан Республикасының Заңы

	

	5. 
	86-баптың 1-тармағының екінші абзацы
	86-бап. Қоғамды қайта құру

      1. ….

      Қоғам «Назарбаев Университеті», «Назарбаев Зияткерлік мектептері» және «Назарбаев Қоры» мәртебесі туралы» Қазақстан Республикасының Заңына сәйкес дербес білім беру ұйымы болып, сондай-ақ «Инновациялық технологиялар паркі» инновациялық кластері туралы» Қазақстан Республикасының Заңына сәйкес дербес кластерлік қор болып қайта құрылуға құқылы.
	     86-бап. Қоғамды қайта құру

        1…
       Қоғам «Ғылым және технологиялық саясат» Заңына сәйкес жоғары ғылыми ұйымы нысанында коммерциялық емес ұйым болып, қоғам «Назарбаев Университеті», «Назарбаев Зияткерлік мектептері» және «Назарбаев Қоры» мәртебесі туралы» Қазақстан Республикасының Заңына сәйкес дербес білім беру ұйымы болып, сондай-ақ, «Инновациялық технологиялар паркі» инновациялық кластері туралы» Қазақстан Республикасының Заңына сәйкес дербес кластерлік қор болып қайта құрылуға құқылы. 
	«Қазақстан Республикасының Президенті туралы» Конституциялық заңның 33-бабының 1-тармағына сәйкес Академияның ұйымдық-құқықтық нысанын Президент айқындайды.

Сонымен қатар, Президент Әкімшілігінің 31.08.2023 жылғы        № 23-3007-10 ҚБП қарарына сәйкес Президент жанындағы Ұлттық Ғылым академиясын коммерциялық емес ұйымның өзге нысаны түрінде айқындау қажет.


	4. «Білім туралы» Қазақстан Республикасының 2007 жылғы 27 шілдедегі Заңы



	6. 
	37-баптың 3-тармағының

екінші бөлігі

	37-бап. Қосымша білім

…

3. 

…

Докторантурадан кейінгі бағдарламаларды іске асыру жоғары және (немесе) жоғары оқу орнынан кейінгі білім беру ұйымдарында және ғылыми мектептері бар және кадрлар даярлау бағыттары бойынша ғылыми зерттеулерді орындайтын ғылыми ұйымдарда жеке және (немесе) заңды тұлғалардың қаражаты есебінен жүзеге асырылады.
	37-бап. Қосымша білім

…

3. 

…

Докторантурадан кейінгі бағдарламаларды іске асыру жеке және (немесе) заңды тұлғалардың қаражаты есебінен, оның ішінде ғылыми, ғылыми-техникалық жобалар мен бағдарламаларды гранттық қаржыландыру есебінен, жоғары және (немесе) жоғары оқу орнынан кейінгі білім беру ұйымдарында және ғылыми мектептері бар және кадрлар даярлау бағыттары бойынша ғылыми зерттеулерді орындайтын ғылыми ұйымдарда жүзеге асырылады.
	 «Цифрландыру, ғылым және инновациялар есебінен технологиялық серпіліс» ұлттық жобасында және ҚР ғылымын дамыту тұжырымдамасында жалпы ғалымдар санын 1,5 есеге 34 мыңға дейін ұлғайту және жас ғалымдардың үлесін 50% – ға дейін ұлғайту міндеті қойылды. Жас ғалымдарды қолдау және талантты, ізденімпаз қазақстандықтарды ғылымға тарту-бұл өзекті қажеттілік.

        Сонымен қатар, Мемлекет басшысының «Жас ғалым» жобасы бойынша жас ғалымдарға 1000 грант бөлу туралы тапсырмасын орындау мақсатында қазіргі уақытта ҚР Ғылым және жоғары білім министрлігі 4 конкурс жариялады. Үш байқаудың қорытындысы бойынша 500-ден астам жоба мақұлданды. Постдокторанттарға арналған Конкурс гранттық қаржыландыру шеңберінде жүзеге асырылды.

2022-2024 жылдарға арналған «Жас ғалым» жобасы бойынша ҒЖБМ Ғылым комитеті төрағасының м.а. 2022 жылғы 18 мамырдағы №77-нж бұйрығымен бекітілген жас ғалымдардың зерттеулерін гранттық қаржыландырудың конкурстық құжаттамасына сәйкес, конкурсқа қатысуға өтінімді ғылыми және (немесе) ғылыми-техникалық қызмет субъектісі ретінде аккредиттациясы бар өтініш беруші ұйым береді.

Бұл норма «Жас ғалым» конкурсы аясында жүзеге асырылып жатқанын ескере отырып, құқықтық олқылықты болдырмау мақсатында заңға енгізу ұсынылады.

	5. «Мемлекеттік мүлік туралы» Қазақстан Республикасының 2011 жылғы 1 наурыздағы Заңы



	7. 
	148-баптың 

1-тармағы

	148-бап. Бақылаушы кеңес негізінде шаруашылық жүргізу құқығындағы мемлекеттік кәсіпорынды басқару

1. Денсаулық сақтау және білім беру саласындағы шаруашылық жүргізу құқығындағы мемлекеттік кәсіпорында тиісті саланың уәкілетті органының (жергілікті атқарушы органның) ұсынысы бойынша,  осы Заңмен және денсаулық сақтау және білім беру саласындағы шаруашылық жүргізу құқығындағы мемлекеттік кәсіпорынның жарғысымен тиісті саланың уәкілетті органының (жергілікті атқарушы органның) айрықша құзыретіндегі  мәселелерді шешуді қоспағанда, кәсіпорын қызметіне жалпы басшылықты жүзеге асыратын басқару органы – бақылау кеңесі құрыла алады.

  Білім беру және денсаулық сақтау салаларында бақылау кеңесі негізіндегі шаруашылық жүргізу құқығындағы мемлекеттік кәсіпорынды құру, сондай-ақ білім беру және денсаулық сақтау салаларында шаруашылық жүргізу құқығындағы жұмыс істеп тұрған мемлекеттік кәсіпорындарда бақылау  кеңесін енгізу Қазақстан Республикасы Үкіметінің немесе жергілікті атқарушы органның шешімі негізінде жүзеге асырылады.

  Бақылау кеңесі құрылатын шаруашылық жүргізу құқығындағы мемлекеттік кәсіпорындарға қойылатын өлшемшарттарды мемлекеттік жоспарлау жөніндегі уәкілетті орган бекітеді.

   Шаруашылық жүргізу құқығындағы мемлекеттік кәсіпорынның бақылау кеңесі мүшелерінің саны тақ болуы, сондай-ақ бір-бірімен және шаруашылық жүргізу құқығындағы мемлекеттік кәсіпорынның басшысымен тығыз туыстық және жақындық қатынастарда болмайтын кемінде бес адамды құрауға тиіс. Бақылау кеңесінің мүшелері шаруашылық жүргізу құқығындағы мемлекеттік кәсіпорын қызметкерлерінің штатына кірмейді.  

Денсаулық сақтау саласындағы шаруашылық жүргізу құқығындағы мемлекеттік кәсіпорындардағы бақылау кеңесі құрамының кемінде отыз пайызы бақылау кеңесінің тәуелсіз мүшелері болуға тиіс.  

Денсаулық сақтау саласындағы шаруашылық жүргізу құқығындағы мемлекеттік кәсіпорындардағы бақылау кеңесінің құрамына денсаулық сақтау саласындағы уәкілетті органның өкілі кіруі тиіс.

Бақылау кеңесінің төрағасы бақылау кеңесі мүшелерінің арасынан кеңес мүшелерінің көпшілік даусымен сайланады.
	148-бап. Бақылаушы кеңес негізінде шаруашылық жүргізу құқығындағы мемлекеттік кәсіпорынды басқару

1. Денсаулық сақтау, білім беру және ғылым саласындағы шаруашылық жүргізу құқығындағы мемлекеттік кәсіпорында тиісті саланың уәкілетті органының (жергілікті атқарушы органның) ұсынысы бойынша,  осы Заңмен және денсаулық сақтау, білім беру және ғылым саласындағы шаруашылық жүргізу құқығындағы мемлекеттік кәсіпорынның жарғысымен тиісті саланың уәкілетті органының (жергілікті атқарушы органның) айрықша құзыретіндегі  мәселелерді шешуді қоспағанда, кәсіпорын қызметіне жалпы басшылықты жүзеге асыратын басқару органы – бақылау кеңесі құрыла алады.

Білім беру, ғылым және денсаулық сақтау салаларында бақылау кеңесі негізіндегі шаруашылық жүргізу құқығындағы мемлекеттік кәсіпорынды құру, сондай-ақ білім беру, ғылым және денсаулық сақтау салаларында шаруашылық жүргізу құқығындағы жұмыс істеп тұрған мемлекеттік кәсіпорындарда бақылау кеңесін енгізу Қазақстан Республикасы Үкіметінің немесе жергілікті атқарушы органның шешімі негізінде жүзеге асырылады.

Бақылау кеңесі құрылатын шаруашылық жүргізу құқығындағы мемлекеттік кәсіпорындарға қойылатын өлшемшарттарды мемлекеттік жоспарлау жөніндегі уәкілетті орган бекітеді.

Шаруашылық жүргізу құқығындағы мемлекеттік кәсіпорынның бақылау кеңесі мүшелерінің саны тақ болуы, сондай-ақ бір-бірімен және шаруашылық жүргізу құқығындағы мемлекеттік кәсіпорынның басшысымен тығыз туыстық және жақындық қатынастарда болмайтын кемінде бес адамды құрауға тиіс. Бақылау кеңесінің мүшелері шаруашылық жүргізу құқығындағы мемлекеттік кәсіпорын қызметкерлерінің штатына кірмейді.

Денсаулық сақтау саласындағы шаруашылық жүргізу құқығындағы мемлекеттік кәсіпорындардағы бақылау кеңесі құрамының кемінде отыз пайызы бақылау кеңесінің тәуелсіз мүшелері болуы тиіс.

Денсаулық сақтау саласындағы шаруашылық жүргізу құқығындағы мемлекеттік кәсіпорындардағы бақылау кеңесінің құрамына денсаулық сақтау саласындағы уәкілетті органның өкілі кіруі тиіс.

Бақылау кеңесінің төрағасы бақылау кеңесі мүшелерінің арасынан кеңес мүшелерінің көпшілік даусымен сайланады.
	Ғылыми ұйымдарда да бақылау кеңестері құрылғаны жөн.

Ғылым саласындағы шаруашылық жүргізу құқығындағы мемлекеттік кәсіпорындардағы бақылау кеңесінің құрамына ғылым саласындағы уәкілетті органның өкілі кіруге тиіс.

Түзетулер ғылыми және ғылыми-техникалық қызметтің тиімділігін арттыру үшін қажет.



	6. Қазақстан Республикасының 2015 жылғы 29 қазандағы Кәсіпкерлік кодексі

	8. 
	98-баптың 1-тармағы екінші бөлігінің 6)-тармақшасы
	98-бап. Қазақстан Республикасы Үкіметінің Жеке кәсіпкерлікті мемлекеттік қолдау және дамыту саласындағы құзыреті

1. Қазақстан Республикасының Үкіметі:…

Инновациялық қызметті мемлекеттік қолдау және өнеркәсіпті мемлекеттік ынталандыру саласында:…

6) «Өнеркәсіптік саясат туралы» Қазақстан Республикасының Заңына сәйкес өнеркәсіпті мемлекеттік ынталандыру шараларын жүзеге асырады.
	98-бап. Қазақстан Республикасы Үкіметінің Жеке кәсіпкерлікті мемлекеттік қолдау және дамыту саласындағы құзыреті

1. Қазақстан Республикасының Үкіметі:…

Инновациялық қызметті мемлекеттік қолдау және өнеркәсіпті мемлекеттік ынталандыру саласында:…

6) «Өнеркәсіптік саясат туралы» Қазақстан Республикасының Заңына және «Ғылым және технологиялық саясат туралы» Қазақстан Республикасының Заңына сәйкес өнеркәсіпті мемлекеттік ынталандыру шараларын жүзеге асырады.
	«Ғылым және технологиялық саясат туралы» Заңмен үйлестіру үшін ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасының 1.1-тармақшасына сәйкес  «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармақшасына сәйкес «Ғылымға бизнесті инвестициялауды ынталандыру үшін Салық, Кәсіпкерлік және Бюджет кодекстерінде ғылыми-зерттеу және тәжірибелік-конструкторлық жұмыстарды (бұдан әрі - ҒЗТКЖ) қаржыландыратын кәсіпкерлер үшін салықтық жеңілдіктер мен инвестициялық преференцияларды (супервешеттерді) енгізу және ғылыми орталықтарды дамыту бөлігінде нақты нормаларды көздеу».

	9. 
	241-1 баптың жаңа 2-1-тармағы 


	241-1-бап. Инновациялық қызметтің мазмұны мен сол туралы түсінік 

…

Жоқ.


	241-1-бап. Инновациялық қызметтің мазмұны мен сол туралы түсінік

…

2-1. Ғылыми циклдің толық жобасы ғылыми мазмұны бар өнімдерді (тауарларды, жұмыстарды, көрсетілетін қызметтерді) жасауға бағытталып, ғылыми және (немесе) ғылыми-техникалық жағынан қызмет субъектілері іске асыратын үйлестірілген жұмыс кешені болып табылады.
	«Ғылым және технологиялық саясат туралы» Заңмен үйлестіру үшін ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасының 1.1-тармақшасына сәйкес  «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармақшасына сәйкес «ғылымға бизнесті инвестициялауды ынталандыру үшін Салық, Кәсіпкерлік және Бюджет кодекстеріне ғылыми-зерттеу және тәжірибелік-конструкторлық жұмыстарды (бұдан әрі - ҒЗТКЖ) қаржыландыратын кәсіпкерлер үшін салық жеңілдіктері мен инвестициялық преференцияларды (супервешеттерді) енгізу және ғылыми орталықтарды дамыту бойынша нақты нормаларды көрсету». 

Жергілікті өндірістің ғылыми-инновациялық мазмұнын қамтамасыз ету немесе кәсіпкерлік субъектілерімен ынтымақтастықта технологиялар трансферті кезінде шетелдік технологияларды оқшаулау үшін ғылымды қажетсінетін өндірісті (технологияны) ұйымдастыруды ғылыми тұрғыдан сүйемелдеу және ғылымды қажетсінетін өнімді ғылыми-өндірістік циклде шығару, ғылыми және (немесе) ғылыми-техникалық қызмет субъектілері іске асыратын іс-шаралар жиынтығын айқындау қажет.

	10. 
	241-2-баптың 2-тармағының 6) тармақшасы
	241-2-бап. Инновациялық қызметті мемлекеттік қолдаудың мақсаты, міндеттері мен негіздері

…

2. Инновациялық қызметті мемлекеттік қолдаудың міндеттері:

…

6) технологияларды, ғылыми және (немесе) ғылыми-техникалық қызмет нәтижелерін коммерцияландыруда, ғылымды қажетсінетін бизнесті дамыту үшін жағдайлар жасауда инновациялық қызмет субъектілеріне жәрдем көрсету;


	241-2 бап. Инновациялық қызметті мемлекеттік қолдаудың мақсаты, міндеттері мен негіздері

…

2. Инновациялық қызметті мемлекеттік қолдаудың міндеттері:

…

6) технологияларды, ғылыми және (немесе) ғылыми-техникалық қызмет нәтижелерін коммерцияландыруда, ғылымды қажетсінетін бизнесті, оның ішінде толық ғылыми цикл жобаларын дамыту үшін жағдайлар жасауда инновациялық қызмет субъектілеріне жәрдем көрсету;
	«Ғылым және технологиялық саясат туралы» Заңмен үйлестіру үшін.

ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасының 1.1-тармағына сәйкес «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармағына сәйкес «Бизнестің ғылымға салымдарын ынталандыру үшін салықтық, кәсіпкерлік және бюджет кодекстерінде ғылыми-зерттеу және тәжірибелік-конструкторлық жұмыстарды (бұдан әрі - ҒЗТКЖ) қаржыландыратын кәсіпкерлер үшін салықтық жеңілдіктер мен инвестициялық преференцияларды (супер шегерімдерді) енгізу және ғылыми орталықтарды дамыту бөлігінде нақты нормаларды қарастыру».

	11. 
	241-2-баптың 2-тармағының 9) тармақшасы
	241-2-бап. Инновациялық қызметті мемлекеттік қолдаудың міндеттері:

…

2. Инновациялық қызметті мемлекеттік қолдаудың міндеттері:

…

9) мемлекеттік технологиялық саясатты іске асыру үшін қолайлы жағдайлар жасау.
	241-2-бап. Инновациялық қызметті мемлекеттік қолдаудың мақсаты, міндеттері мен негіздері

…

2. Инновациялық қызметті мемлекеттік қолдаудың міндеттері:

…

9) мемлекеттік технологиялық саясатты іске асыру және ғылымды дамыту үшін қолайлы жағдайлар жасау.
	«Ғылым және технологиялық саясат туралы» Заңмен үйлестіру үшін. ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасының 1.1-тармағына сәйкес «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармағына сәйкес «Бизнестің ғылымға салымдарын ынталандыру үшін салықтық, кәсіпкерлік және бюджет кодекстерінде ғылыми-зерттеу және тәжірибелік-конструкторлық жұмыстарды (бұдан әрі - ҒЗТКЖ) қаржыландыратын кәсіпкерлер үшін салықтық жеңілдіктер мен инвестициялық преференцияларды (супер шегерімдерді) енгізу және ғылыми орталықтарды дамыту бөлігінде нақты нормаларды қарастыру».

	12. 
	241-5-баптың 1-тармағы
	241-5-бап. Мемлекеттік технологиялық саясатты қалыптастыру және іске асыру құралдары

1. Мемлекеттік технологиялық саясатты қалыптастыру және іске асыру үшін технологиялық платформалар құрылады.

     Технологиялық платформа технологияларды генерациялау мен жетілдірудің, кадрлар даярлаудың, инновациялық жобаларды іске асырудың үздіксіз процесін қамтамасыз ету үшін қажетті білім беру, ғылыми және өнеркәсіптік-инновациялық инфрақұрылымның, ғылыми, ғылыми-техникалық, инновациялық және өнеркәсіптік қызмет субъектілерінің өзара байланысқан және бірін-бірі толықтыратын элементтерінен тұратын кешен болып табылады.

 

2. Тиісті саланың немесе технологиялық бағыттың мемлекеттік технологиялық саясатын әзірлеу және оның жалғастығын қамтамасыз ету мақсатында мемлекеттік органдар салалық технологиялық құзыретң орталықтары айқындайды.

      Салалық технологиялық құзырет орталықтарының негізгі міндеттері әлемдік технологиялық трендтердің мониторингі, жедел технологиялық даму үшін ағымдағы жағдайлар мен бәсекелестік артықшылықтарын, сондай-ақ жеке кәсіпкерлік субъектілерінің қажеттіліктері мен мүдделерін айқындау болып табылады.

      Салалық технологиялық құзырет орталықтарына қатысты өзге де критерийлер      технологиялық болжауды жүзеге асырудың, салалық технологиялық құзырет орталықтарының жұмыс істеуінің, технологиялық платформаларды ұйымдастырудың және нысаналы технологиялық бағдарламаларды әзірлеудің әдістемесі мен критерийлеріне сәйкес айқындалады.

3. Технологиялық саясатты қалыптастыру үшін технологиялық болжау жүргізіледі.

  Технологиялық болжау деп мемлекеттің орнықты инновациялық дамуы үшін игерілуі қажетті шарт болып табылатын негізгі (басым) технологияларды анықтауға бағытталған талдамалық зерттеулер кешені түсініледі.

Технологиялық болжау шетелдік және отандық сарапшыларды тарту, сауалнамалар мен талдамалық зерттеулер жүргізу, алынған деректерді қорыту және ұсынымдар қалыптастыру жолымен технологиялық платформалармен өзара әрекеттестікте салалық технологиялық құзырет орталықтарының қатысуымен тиісті салаларда жүргізіледі.

 Технологиялық болжау қорытындылары мемлекеттік технологиялық саясатты қалыптастыру және инновациялық гранттар берудің басым бағыттарын айқындау кезінде ескеріледі.


	241-5-бап. Мемлекеттік технологиялық саясатты қалыптастыру әрі іске асыру және ғылымды дамыту құралдары

1. Мемлекеттік технологиялық саясатты қалыптастыру әрі іске асыру және ғылымды дамыту үшін технологиялық платформалар құрылады.

      Технологиялық платформа технологияларды генерациялау мен жетілдірудің, кадрлар даярлаудың, инновациялық жобаларды іске асырудың үздіксіз процесін қамтамасыз ету үшін қажетті білім беру, ғылыми және өнеркәсіптік-инновациялық инфрақұрылымның, ғылыми, ғылыми-техникалық, инновациялық және өнеркәсіптік қызмет субъектілерінің өзара байланысқан және бірін-бірі толықтыратын элементтерінен тұратын кешен болып табылады.

2. Тиісті саланың немесе технологиялық бағыттың мемлекеттік технологиялық саясатын әзірлеу және оның жалғастығын қамтамасыз ету мақсатында мемлекеттік органдар салалық технологиялық құзырет орталықтары айқындайды.

      Салалық технологиялық құзырет орталықтарының негізгі міндеттері әлемдік технологиялық трендтердің, ғылыми жетістіктердің мониторингі, жедел технологиялық даму үшін ағымдағы жағдайлар мен бәсекелестік артықшылықтарын, сондай-ақ жеке кәсіпкерлік субъектілерінің қажеттіліктері мен мүдделерін айқындау болып табылады.

      Салалық технологиялық құзырет орталықтарына қатысты өзге де өлшемшарттар      технологиялық болжауды жүзеге асырудың, салалық технологиялық құзырет орталықтарының жұмыс істеуінің, технологиялық платформаларды ұйымдастырудың және нысаналы технологиялық бағдарламаларды әзірлеудің әдістемесі мен өлшемшарттарына сәйкес айқындалады.

3. Технологиялық саясатты қалыптастыру және ғылымды дамыту үшін технологиялық болжау жүргізіледі.

  Технологиялық болжау деп мемлекеттің орнықты инновациялық дамуы үшін игерілуі қажетті шарт болып табылатын негізгі (басым) технологияларды анықтауға бағытталған талдамалық зерттеулер кешені түсініледі.

Технологиялық болжау деп мемлекеттің орнықты инновациялық дамуы үшін игерілуі қажетті шарт болып табылатын негізгі (басым) технологияларды анықтауға бағытталған талдамалық зерттеулер кешені түсініледі.

Технологиялық болжау шетелдік және отандық сарапшыларды тарту, сауалнамалар мен талдамалық зерттеулер жүргізу, алынған деректерді қорыту және ұсынымдар қалыптастыру жолымен технологиялық платформалармен өзара әрекеттестікте салалық технологиялық құзырет орталықтарының қатысуымен тиісті салаларда жүргізіледі.

Технологиялық болжау мен форсайттық зерттеулердің қорытындылары мемлекеттік технологиялық саясатты қалыптастыру және ғылымды дамыту, инновациялық гранттар берудің басым бағыттарын айқындау кезінде ескеріледі.
	«Ғылым және технологиялық саясат туралы» Заңмен үйлестіру үшін. ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасыың 1.1-тармағына сәйкес «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармағына сәйкес «Бизнестің ғылымға салымдарын ынталандыру үшін салықтық, кәсіпкерлік және бюджет кодекстерінде ғылыми-зерттеу және тәжірибелік-конструкторлық жұмыстарды (бұдан әрі - ҒЗТКЖ) қаржыландыратын кәсіпкерлер үшін салықтық жеңілдіктер мен инвестициялық преференцияларды (супер шегерімдерді) енгізу және ғылыми орталықтарды дамыту бөлігінде нақты нормаларды қарастыру».

	7. «Техникалық реттеу туралы» Қазақстан Республикасының 2020 жылғы 30 желтоқсандағы Заңы



	13. 
	3-баптың 

2-тармағы


	3-бап. Осы Заңның қолданылу саласы

2. Техникалық реттеу объектілері болып табылады:

      азаматтық авиация өнімін, мемлекеттік құпияны (мемлекеттік құпияларды) құрайтын немесе Қазақстан Республикасының заңдарына сәйкес қорғалатын қолжетімділігі шектеулі ақпаратқа жататын мәліметтерді қорғау мақсатында пайдаланылатын өнімді, ол туралы мәліметтер мемлекеттік құпияны (мемлекеттік құпияларды) құрайтын өнімді, атом энергиясын пайдалану саласындағы қауіпсіздікті қамтамасыз етумен байланысты талаптар белгіленетін өнімді, бұрын тұтынуда болған өнімді, ветеринариялық препараттарды, дәрілік заттарды, медициналық бұйымдарды (медициналық мақсаттағы бұйымдар мен медициналық техниканы) қоспағандағы өнім.
	3-бап. Осы Заңның қолданылу саласы

2. Техникалық реттеу объектілері болып табылады:

      азаматтық авиация өнімін, мемлекеттік құпияны (мемлекеттік құпияларды) құрайтын немесе Қазақстан Республикасының заңдарына сәйкес қорғалатын қолжетімділігі шектеулі ақпаратқа жататын мәліметтерді қорғау мақсатында пайдаланылатын өнімді, ол туралы мәліметтер мемлекеттік құпияны (мемлекеттік құпияларды) құрайтын өнімді, атом энергиясын пайдалану саласындағы қауіпсіздікті қамтамасыз етумен байланысты талаптар белгіленетін өнімді, бұрын тұтынуда болған өнімді, ветеринариялық препараттарды, дәрілік заттарды, медициналық бұйымдарды (медициналық мақсаттағы бұйымдар мен медициналық техниканы), шағын сериялы және тәжірибелік-өнеркәсіптік өндірістің ғылыми мазмұны бар өнімдерді қоспағандағы өнім.


	Кәсіпкерлік субъектілері жергілікті ғылыми-инновациялық мазмұнды қамтамасыз ету үшін ғылымды қажетсінетін өндірісті (технологияны) және ғылымды қажетсінетін өнімді ғылыми-өндірістік циклде шығаруды ұйымдастыруды ғылыми сүйемелдеу кезінде тауардағы, жұмыстағы (көрсетілетін қызметтегі) елішілік құндылықты айқындау, сондай-ақ Қазақстан Республикасының заңнамасына сәйкес жергілікті өндірістің елішілік құндылығын оқшаулау және жергілікті елішілік оқшаулау кезінде шартты жеңілдік беру жолымен қосқан үлесі қосымша ескеріледі.

ҚР Президенті жанындағы Ғылым және технологиялар жөніндегі Ұлттық кеңестің 2023 жылғы 12 сәуірдегі хаттамасының 1.1-тармағына сәйкес «Ғылым және технологиялық саясат туралы Заң жобасын әзірлеу шеңберінде ғылымды дамытудың жаңа тәсілдерін заңнамалық тұрғыда бекіту, мемлекеттің ғылыми-технологиялық және экономикалық саясатының өзара байланысын күшейту» және 1.2-тармағына сәйкес «бизнестің ғылымға салымдарын ынталандыру үшін Салықтық, Кәсіпкерлік және Бюджет кодекстерінде ғылыми-зерттеулер мен тәжірибелік-конструкторлық жұмыстарды (бұдан әрі – ҒЗТКЖ) және ғылыми орталықтарды дамытуды қаржыландыратын кәсіпкерлер үшін салықтық жеңілдіктер мен инвестициялық преференцияларды (супер шегерімдер) енгізуге 
қатысты нақты нормаларды қарастыру».




Қазақстан Республикасы

Ғылым және жоғары білім вице-министрі

